
Persoal

Anuncio publicacion bases especificas que rexerdn o proceso selectivo para a cobertura, pola quenda de promocién interna, de duas prazas
de técnico/a medio/a de informatica (subgrupo A2), C.E. 17/23

ANUNCIO

Por Resolucién do Concelleiro delegado responsable de Economia e Planificacion Estratéxica, por delegacion da Xunta
de Goberno Local, de data 18 de marzo de 2026, resolveuse autorizar a convocatoria e a aprobacion das seguintes bases
especificas:

BASES ESPECIFICAS QUE REXERAN O PROCESO SELECTIVO PARA A COBERTURA, POLA QUENDA DE PROMOCION INTER-
NA, DE DUAS PRAZAS DE TECNICO/A MEDIO/A DE INFORMATICA, DA ESCALA DE ADMINISTRACION ESPECIAL, SUBGRUPO
A2 (C.E.17/23)

1. OBXECTO

O obxecto destas bases especificas € ordenar o proceso selectivo para a cobertura, pola quenda de promocion interna,
de 2 prazas de técnico/a medio/a de informatica, da escala de Administracion especial, subescala técnica, clase técnicos/
as medios/as (subgrupo A2), incluidas na OEP do ano 2023 (BOP nim. 72 do 17/04/2023) C.E. 17/23.

Estas bases son complementarias ao procedemento xeral de seleccion establecido nas bases xerais para o acceso
a prazas de persoal funcionario do Concello da Coruia aprobadas por resolucion do concelleiro delegado de Economia,
Facenda e Réxime Interior do 12/04/2023 (BOP nim. 73 do 18/04/2023).

2. SISTEMA DE SELECCION

O sistema de seleccion sera o de concurso-oposicion.

3. REQUISITOS

Para seren admitidas na realizacion das probas selectivas as persoas aspirantes deberan reunir, ademais dos esixidos
nas bases xerais, 0s seguintes requisitos:

1. Posuir ou estar en condiciéns de obter unha titulacion universitaria de grao na rama das ciencias ou na rama da
enxenaria e arquitectura, ou equivalente.

A efectos desta convocatoria, o termo equivalente entenderase referido exclusivamente as titulacions que, como con-
secuencia da implantaciéon de novos estudos adaptados as sucesivas reformas educativas, vifieron substituir as titulacions
extinguidas.

No caso de titulaciéns obtidas no estranxeiro deberase estar en posesion da correspondente validacién ou da creden-
cial que acredite, no seu caso, a homologacion. Este requisito non sera de aplicacion as persoas aspirantes que obtivesen
0 recofiecemento da sua cualificacion profesional, no ambito das profesions reguladas, ao amparo das disposicions de
dereito da Unién Europea.

2. Pertencer como persoal funcionario de carreira a escala de administracion especial do Concello da Coruna.

3. Ter prestado servicios efectivos na condicién de persoal funcionario durante polo menos 2 anos na escala de admi-
nistracion especial no subgrupo/grupo desde o cal promociona.

4. Posuir as capacidades e aptitudes fisicas e psiquicas que sexan necesarias para o desempeiio das correspondentes
funciéns ou tarefas.

5. Non superar a idade de xubilacién forzosa.

As persoas aspirantes deberan posuir todos os requisitos esixidos nos apartados anteriores o dia en que remate o
prazo para presentar as solicitudes e mantelos ata a data do seu novo homeamento como persoal funcionario.

4. SOLICITUDES
As solicitudes presentaranse obrigatoriamente por via electronica a través da sede electronica do Concello da Coruna

(sede.coruna.gal) mediante o procedemento especifico “Participacion en probas selectivas” de conformidade co previsto
na ordenanza reguladora da administracion dixital do Concello da Corufa (BOP ndm. 114 do 16/06/2023).

Paginal/7

Nimero de anuncio 2026/1748



BOLETIN OFICIAL DA PROVINCIA DA CORUNA BO P BOLETIN OFICIAL DE LA PROVINCIA DE A CORUNA
Martes, 24 de marzo de 2026 [Numero 55] Martes, 24 de marzo de 2026

Se algunha das persoas interesadas presentase a sula solicitude presencialmente, requiriraselle para que emende a
través da presentacion electronica da solicitude de inscricién nos procesos selectivos.

Para seren admitidas nas probas selectivas correspondentes as persoas aspirantes deberan declarar nas suas solici-
tudes de participacion que relnen todas e cada unha das condicidns esixidas na correspondente convocatoria na data en
que remate o prazo de presentacion de solicitudes.

0 prazo de presentacion de solicitudes sera de 20 dias habiles, contados a partir do seguinte ao da publicacién do
anuncio do extracto da convocatoria no BOE.

4.1 Modelo de solicitude

As persoas aspirantes deberan cubrir con exactitude o modelo especifico de solicitude de admision a probas selectivas
(modelo 095) disponible no seguinte enlace modelo 095, na paxina web www.coruna.gal ou nas oficinas de asistencia en
materia de rexistro do Concello da Coruna.

En aplicacion do artigo 28 da Lei 39/2015, do 1 de outubro, do Procedemento Administrativo Comun das Administra-
ciéns Publicas (LPAC) os datos incluidos nas solicitudes seran consultados polo Concello da Coruia. Excepcionalmente,
se algunha circunstancia imposibilitase a obtencién dos citados datos poderaselles requirir as persoas interesadas a
presentacion dos documentos correspondentes.

No caso de solicitar a exencién da realizacion da proba de cofecemento do idioma galego. as persoas interesadas
deberan achegar coa solicitude:

— Celga 4 ou titulo equivalente debidamente homologado de acordo coa normativa de aplicacion.

En todo caso, as persoas aspirantes deberan acompanar a solicitude coa documentacion que acredite os méritos
alegados, de acordo coa base 5.2.

De conformidade co artigo 28 da LPAC as persoas aspirantes tefien dereito a non presentar a documentacion que
xa obre en poder do Concello da Coruna, este podera consultar ou recadar a dita documentacién salvo que as persoas
interesadas se oponan. A existencia da dita documentacion debe ser alegada na solicitude de participacion.

A falta de presentacion da solicitude en tempo e forma suponera a non admision da persoa aspirante ao proceso
selectivo.

As persoas aspirantes deberan indicar na sua solicitude, no apartado de idioma do exame, si o texto do exercicio
debera entregarse en galego ou en castelan. Unha vez realizada a opcion e presentada a solicitude os e as aspirantes non
poderan modificar a stua opcién.

As persoas aspirantes con discapacidade poderan pedir no modelo oficial da solicitude as adaptaciéns e os axustes
razoables de tempo e medios das probas do proceso selectivo a fin de asegurar a sua participacion en condicions de
igualdade. Neste caso, deberan achegar o ditame técnico facultativo emitido polo érgano técnico de cualificacién do grao
de discapacidade, a efectos de que o 6rgano de seleccion poida valorar a procedencia ou non da concesion da adaptacion
solicitada.

5. PROCEDEMENTO SELECTIVO
O proceso selectivo constara dunha fase de oposicion e unha fase de concurso.

Calquera referencia normativa do temario entenderase referida as disposicions legais vixentes na data de publicacion
no BOP da listaxe definitiva de persoas aspirantes admitidas e excluidas.

As normas de dereito positivo relacionadas no temario das convocatorias que fosen derrogadas parcial ou totalmente
seran automaticamente substituidas por aquelas que procedan a sua derrogacién parcial ou total, con data limite da data
de publicacion no BOP das listaxes definitivas de persoas aspirantes admitidas e excluidas.

As persoas aspirantes deberan acudir a todas as probas provistos do DNI ou documento equivalente que acredite a
sla identidade.

Os aparellos electrénicos (teléfonos mébiles, axendas, auriculares, reloxos electrénicos, etc.) estan prohibidos dentro
da sala onde tenan lugar as probas. O son dun aparello electrénico permitira ao tribunal solicitar o baleirado de bolsas,
mochilas e pezas de roupa para a sua localizacion. A negativa a peticion do tribunal ou & localizacién do aparello provocaran
a expulsién do/a opositor/a da proba e non se procedera a correccion do seu exercicio.

5.1 FASE DE OPOSICION
A fase de oposicion constara de dous exercicios de caracter obrigatorio e eliminatorio.

Primeiro exercicio: Consistira na resolucién por escrito dun cuestionario tipo test, nun tempo maximo de 150 minutos,
de 110 preguntas (90 preguntas de caracter tedrico e 20 preguntas de caracter practico), mais 11 preguntas de reserva (9

preguntas de caracter tedrico e 2 preguntas de caracter practico), con catro alternativas de resposta, sendo sé unha delas
correcta, en relacién ao contido total do temario anexo a esta convocatoria.

Este cuestionario sera elaborado polo tribunal inmediatamente antes do comezo da proba.

As respostas correctas puntuaran un punto, as respostas incorrectas e as preguntas deixadas en branco non descon-
taran puntuacion.

Para a cualificacion deste exercicio a puntuacion directa obtida polas persoas aspirantes axustarase a unha escala de
0 a 60 puntos, sendo necesario alcanzar un minimo de 30 puntos para superalo. As persoas aspirantes que non acaden
esta puntuaciéon minima seran eliminados.

Ao finalizar o exercicio as persoas aspirantes poderan levar unha copia da sua folla de respostas.

No prazo maximo de 3 dias habiles desde a finalizacion da proba, o 6rgano de seleccion publicara na paxina web e
no taboleiro de edictos e anuncios do Concello da Coruna a relacién de respostas correctas as preguntas formuladas.
As persoas interesadas poderan presentar reclamacions as preguntas, as respostas e ao seu contido no prazo de 5 dias
habiles contados desde o dia seguinte a sua publicacion.

Segundo exercicio: proba de conecemento da lingua galega. Estaran exentas de realizar este exercicio as persoas
aspirantes que acrediten dentro do prazo de presentacion de solicitudes estar en posesion do Celga 4 ou titulo equivalente
debidamente homologado de acordo coa disposicion adicional segunda da Orde do 16 de xullo de 2007, pola que se
regulan os certificados oficiais acreditativos dos niveis de conecemento da lingua galega (DOG num. 146, do 30 de xullo),
modificada pola Orde do 10 de febreiro de 2014 (DOG num. 34, do 19 de febreiro) ou que xa acreditaran o conecemento
desta lingua, no nivel correspondente, no proceso selectivo superado para acceder a condiciéon de persoal funcionario de
carreira.

O exercicio consistira na traducioén directa ou inversa dun ou varios textos, en castelan ou galego, nun tempo maximo
de 60 minutos. Os textos seran elixidos polo Tribunal inmediatamente antes da realizaciéon da proba. Este exercicio sera
cualificado como apto ou non apto, correspondelle ao Tribunal a fixacién do nivel de conecemento esixido para superar esta
proba.

5.2 FASE DE CONCURSO

Rematada a fase de oposicion, procederase a realizar a fase de concurso coas persoas aspirantes que superasen a
fase de oposicion. Esta fase non tera caracter eliminatorio nin podera ser tida en conta para superar as probas da fase
de oposicién e consistira na avaliacion por parte do Tribunal dos méritos alegados polas persoas aspirantes nas suas
solicitudes.

Os méritos deberan ser alegados e acreditados coa solicitude de participacion no proceso selectivo, en ningin caso se
valoraran méritos non alegados na solicitude.

Os méritos deberan ser acreditados como sinalan estas bases no prazo de presentacion de solicitudes e valoraranse
con referencia a data do peche do prazo de presentacion de solicitudes.

A documentacién que acredite os méritos presentaranse obrigatoriamente por via electrdnica a través da sede electré-
nica do Concello da Coruna sede.coruna.gal de conformidade co previsto na ordenanza reguladora da administracion dixital
do Concello da Coruna (BOP nim. 114 do 16/06/2023).

Para realizar as acreditacions as persoas aspirantes deberan ter en conta que os documentos acreditativos deben ser
auténticos, estar validados ou cotexados.

Non sera necesario presentar a documentacion acreditativa dos méritos cando esta figure nos expedientes do servizo
de Recursos Humanos do Concello da Coruna.

Baremo de méritos:

a) Experiencia profesional: os servizos prestados en calquera Administracion Publica en prazas da escala de adminis-
tracién especial do ambito de conecemento do temario especifico, valoraranse a razén de 0,05 puntos por mes.

Neste apartado, en cumprimento do artigo 51 do Decreto lexislativo 2/2015, do 12 de febreiro, polo que se aproba o
texto refundido das disposicions legais da Comunidade Auténoma de Galicia en materia de igualdade, establecerase a favor
dos candidatos e candidatas, homes e mulleres, por estar utilizando ou ter utilizado, nos ultimos 5 anos anteriores a publi-
cacién da convocatoria especifica no BOP dereitos de conciliacién familiar, un maximo de 0,5 puntos, nos seguintes termos:

- Permiso por parto, adopcion ou acollemento: 0,2 puntos/permiso.

- Permiso do outro proxenitor por nacemento, acollemento ou adopcion dun/dunha fillo/a: 0,2 puntos/permiso.

- Reducion de xornada por motivos familiares: 0,2 puntos. A estes efectos, solo se computara unha reducién por
ano e se tomara como data de referencia a data do seu inicio. No suposto de que o seu desfrute se estendera
na anualidade seguinte a de inicio, computarase como unha soa reducion.

- Excedencia por coidado de familiares: 0,02 puntos/mes.
A puntuaciéon maxima neste apartado sera de 15 puntos.

Os méritos relativos aos servizos prestados no Concello da Coruia deberan alegarse coa solicitude, con indicacién dos
periodos de servizos prestados e seran comprobados polo Servizo de Recursos Humanos.

Os servizos prestados noutras Administracions Publicas acreditaranse mediante certificado expedido polo 6rgano co-
rrespondente. O certificado debera facer constar os servizos prestados que se pretendan facer valer como experiencia
profesional na fase de concurso, expresara para este efecto as funciéns desenvolvidas, debendo ademais, achegarse
copia do contrato ou nomeamento con indicacion da praza, corpo, escala, subescala ou clase de adscricion. O certificado
debera asi mesmo acompanarse de certificacion da vida laboral, expedido pola Tesoureria Xeral da Seguridade Social, na
que consten expresamente os periodos e grupo de cotizacion correspondentes a esa categoria.

b) Formacion: valorarase a realizacion de cursos de formacion expedidos ou homologados por Escola Galega de Ad-
ministracion Publica (EGAP), a Academia Galega de Seguridade Publica (AGASP), o Instituto Nacional de Administracion
Publica (INAP), escolas de formacién similares do Estado e das restantes administraciéns publicas, demais administra-
cions publicas, universidades publicas, organismos publicos e entidades de dereito publico vinculados ou dependentes
das administracions publicas, colexios profesionais, sindicatos e cursos impartidos no marco do Acordo de formacién
para o emprego das administracions publicas (Afedap), acreditados oficialmente, relacionados coa praza obxecto desta
convocatoria e coas materias incluidas no temario anexo. Non se valorara a asistencia a asembleas, xornadas, congresos,
conferencias, seminarios, as materias que formen parte dunha titulacion académica, os médulos ou partes integrantes dun
curso, simposios ou similares, nin 0s cursos nos que non quede acreditada a sua duracion.

Non seran valorados os cursos de informatica realizados con anterioridade ao ano 2000.

Os méritos por cursos de formacién e especializacién realizados acreditaranse mediante a presentacién de copia do
correspondente diploma ou titulo.

No suposto de que se presenten varios diplomas/titulos con idéntica denominacién puntuarase o curso de maior
duracién, en caso de que a duraciéon sexa a mesma, valorarase o0 curso que se realizase na data mais proxima a data de
finalizacion do prazo de presentacion de instancias.

Non sera necesario presentar a documentacion acreditativa da formacién cando esta figure nos expedientes do servizo
de Recursos Humanos deste Concello.

Baremo:
- Cursos con certificado de aproveitamento: 0,03 puntos por hora.
- Cursos con certificado de asistencia: 0,02 puntos por hora.
A puntuacién maxima neste apartado sera de 15 puntos.
¢) Curso de linguaxe administrativa galega:
- Linguaxe administrativa galega nivel superior: 5 puntos.
- Linguaxe administrativa galega nivel medio: 2,5 puntos.
No caso de acreditar as duas titulacion, s6 se valorara o nivel mais alto de formacion.
A puntuaciéon maxima neste apartado sera de 5 puntos.
d) Grao persoal consolidado:
- Grao 21: 5 puntos
- Grao 20: 4 puntos
- Grao 19: 3 puntos
- Grao 18: 2 puntos
A puntuacién maxima neste apartado sera de 5 puntos.

0 drgano de seleccion realizard a baremacion da fase de concurso e publicara a puntuacion provisional na paxina web
e no taboleiro de edictos e anuncios do Concello da Coruna.

Contra os resultados da puntuacién provisional obtida na fase de concurso as persoas aspirantes poderan presentar
reclamacion ante o érgano de seleccién nun prazo de 5 dias habiles contados desde o dia seguinte a sua publicacion. A
vista das reclamacions presentadas o érgano de seleccidn aprobara e publicara as puntuacions definitivas.

6. CUALIFICACION FINAL

A orde de prelacion das persoas aspirantes que superen o proceso selectivo realizarase de acordo coa suma das
puntuaciéns obtidas na fase de oposicién e de concurso, non podendo superar o0 proceso selectivo un nimero superior
de aspirantes ao de prazas convocadas. Con todo, sempre que o 6rgano de seleccion propuxera 0 nomeamento de igual
ndmero de aspirantes que de prazas convocadas, € co fin de asegurar a sua cobertura, cando se produzan renuncias das
persoas seleccionadas antes do seu nomeamento, toma de posesion ou formalizacién do contrato, non acrediten os re-
quisitos establecidos na convocatoria ou non tomen posesion, o érgano convocante podera requirir do érgano de seleccion
unha relacion complementaria de aspirantes que superen as probas que sigan as e os propostos, por orde de puntuacion,
para o0 seu posible nomeamento como funcionarios de carreira.

Para os efectos previstos neste punto teran a mesma consideracion que as renuncias 0s supostos referidos as
persoas aspirantes que dentro do prazo fixado non presenten a documentacién requirida, ou que pola consulta dos datos
das suas solicitudes as Administracions Publicas ou do exame da documentacion presentada se deduza que carecen dos
requisitos indicados na base 3 desta convocatoria.

O tribunal podera declarar desertas aquelas prazas que non resulten cubertas a finalizacién do proceso selectivo por
non ser superado polo nimero suficiente de persoas aspirantes.

7. ACREDITACION DOS REQUISITOS E ADXUDICACION DE PRAZA

7.1 Finalizado o proceso selectivo, o 6rgano de seleccion fard publica a relacion de aspirantes que o superasen pola
orde de puntuacién alcanzada na paxina web e no taboleiro de edictos e anuncios do Concello da Coruna, xunto coa propos-
ta de nomeamento, nas prazas obxecto desta convocatoria, dun nimero de persoas igual ao nimero de prazas convocadas.

En aplicacion do artigo 28 da LPAC os datos incluidos nas solicitudes polas persoas aspirantes propostas, seran
consultados polo Concello da Corufa. Excepcionalmente, se algunha circunstancia imposibilitase a obtencién dos citados
datos poderaselles requirir as persoas interesadas a presentacion dos documentos correspondentes.

No caso de que as persoas interesadas se oponan a devandita consulta en virtude do disposto no artigo 28.2 da LPAC,
deberan indicalo na casilla correspondente da solicitude e achegar unha copia da documentacion que acredite o cumpri-
mento dos requisitos esixidos na convocatoria no prazo de 20 dias habiles, desde o dia seguinte ao desta publicacion da
sUa proposta de nomeamento como persoal funcionario.

Ante a imposibilidade, debidamente xustificada, de presentar os documentos sinalados, as persoas aspirantes poderan
acreditar que relinen as condiciéns esixidas mediante calquera outro medio de proba admitido en dereito.

Esta documentacion presentaranse obrigatoriamente por via electronica a través de rexistro electrénico dirixida ao Ser-
vizo de Recursos Humanos do Concello da Coruna, de conformidade co previsto na ordenanza reguladora da administracion
dixital do Concello da Coruna (BOP ndm. 114 do 16/06/2023).

Asi mesmo, as persoas aspirantes deberan realizar un reconecemento médico obrigatorio que acredite que posuen as
capacidades e aptitudes fisicas e psiquicas para o exercicio das funcidéns e tarefas das prazas convocadas. O reconece-
mento médico sera realizado polo servizo de prevencién do Concello da Coruia.

As persoas aspirantes aprobadas que fixesen valer a sta condiciéon de persoal con discapacidade na instancia, debe-
ran acreditar a compatibilidade co desempeno das tarefas ou funciéns correspondentes.

Non poderan ser nomeadas funcionarias e quedaran sen efectos as actuacions relativas a aquelas persoas que non
acrediten os requisitos esixidos na convocatoria ou que da consulta de datos as Administracions Publicas se deduza que
carecen dos devanditos requisitos.

As persoas que tivesen a condicién de persoal funcionario de carreira estaran exentas de xustificar documentalmente
as condiciéns e demais requisitos xa probados para obter o seu anterior nomeamento, debendo presentar certificacion da
administracion publica da que dependesen para acreditar esta condicion.

7.2 Concluido o proceso selectivo, as persoas aspirantes que o superasen e acrediten en prazo, salvo causa de forza
maior, o0 cumprimento dos requisitos esixidos na correspondente convocatoria, ou que da consulta dos datos das suas
solicitudes as Administraciéns Publicas resulte acreditado o cumprimento dos devanditos requisitos, seran nomeadas
persoal funcionario de carreira pola autoridade competente.

A adxudicacién das prazas as persoas aspirantes que superen o proceso selectivo efectuarase de acordo coa puntua-
cion sinalada na base 6.

A toma de posesion efectuarase dentro do prazo maximo dun mes a partir da publicacion da resolucién do nomeamento
no BOP; de non o facer nin existir causa xustificada, que debera ser alegada e aceptada, as persoas nomeadas non poderan
adquirir a condicion de persoal funcionario.

TEMARIO
PARTE COMUN

TEMA 1.- Lei 39/2015, do 1 de outubro, do procedemento administrativo comun das Administracions Publicas. Dispo-
sicions xerais. Os interesados no procedemento. A actividade das Administraciéns Publicas: normas xerais de actuacion.
Termos e prazos.

TEMA 2.- Lei 39/2015, do 1 de outubro, do procedemento administrativo comun das Administraciéns Publicas. Os
actos administrativos: concepto, elementos, clases. Forma, motivacion. Nulidade e anulabilidade. A revision de actos en via
administrativa: revision de oficio. Recursos administrativos.

TEMA 3.- Lei 39/2015, do 1 de outubro, do procedemento administrativo comuin das Administracions Publicas. Dis-
posiciéns sobre o procedemento administrativo comun: Garantias do procedemento. Iniciacion. Ordenacion. Instrucion.
Finalizacion. Execucion. A tramitacion simplificada do procedemento administrativo comun.

TEMA 4.- Lei 40/2015, do 1 de outubro, do réxime xuridico do sector publico. Dos 6rganos das Administracions
Publicas: 6rganos administrativos, competencias, 6rganos colexiados, abstencion e recusacion. Os convenios.

TEMA 5.- Réxime de organizacién dos municipios de gran poboacién. Ambito de aplicacién. Organizacién e funciona-
mento dos 6rganos municipais necesarios. Xestion econémico-financeira.

TEMA 6.- Os contratos do sector publico (I): Delimitacion dos tipos contractuais. Contratos suxeitos a regulacion
harmonizada. Contratos administrativos e contratos privados. Os contratos menores. Organos de contratacién. Obxecto,
orzamento base de licitacion, valor estimado, prezo do contrato.

TEMA 7.- Os contratos do sector publico (Il): Preparaciéon dos contratos das Administraciéns publicas: expediente de
contratacion, pregos de clausulas administrativas e de prescricions técnicas. Adxudicacion dos contratos.

TEMA 8.- Lei organica 3/2018, do 5 de decembro, de proteccion de datos persoais e garantia dos dereitos dixitais.
Disposicions xerais. Principios da proteccion de datos. Dereitos das persoas. Responsable e encargado do tratamento de
datos. Réxime sancionador. Lei 19/2013, de 9 de decembro, de transparencia, acceso a informacion publica e bo goberno.
Transparencia da actividade publica.

TEMA 9.- Lei Organica 3/2007, do 22 de marzo, para a igualdade efectiva de mulleres e homes: Obxecto e ambito da
lei. O principio de igualdade e a tutela contra a discriminacién. Politicas publicas para a igualdade. Lei 7/2023, do 30 de
novembro, para a igualdade efectiva de mulleres e homes de Galicia: As condiciéns de emprego en igualdade na Adminis-
tracién xeral da Comunidade Auténoma de Galicia e no sector publico autonémico.

PARTE ESPECIFICA
TEMA 1.- Real Decreto 311/2022, de 3 de maio, polo que se regula o Esquema Nacional de Seguridade.

TEMA 2.- Implantacién da Administracion electrénica. Sede electrénica e servizos de sede. Rexistro electrénico. Expe-
diente electrénico.

TEMA 3.- O Funcionamento electrénico do Sector Publico. Disposicions xerais. O procedemento administrativo por me-
dios electronicos: disposicions xerais, identificacion e autenticacién das Administracions Publicas e das persoas interesa-
das. Comunicaciéns e notificacions electronicas. Arquivo electrénico de documentos. Dixitalizacion, compulsa electrénica.
Factura e licitacion electronicas.

TEMA 4.- Motores de busca. Ferramentas colaborativas. Correo electrénico. Listas de distribucién. Grupos de noticias
de rede (NNTP). Foros de discusién. Chat.

TEMA 5.- Sistemas de videoconferencia. Teletraballo. Mensaxeria instantanea. Sistemas de informacion xeografica.

TEMA 6.- Arquitectura das redes intranet e internet: concepto, estrutura e caracteristicas. A sda implantaciéon nas
organizacions.

TEMA 7.- Modelo de capas: servidores de aplicacions, servidores de datos, granxas de servidores.
TEMA 8.- Metodoloxias de desenvolvemento de sistemas de informacion. Metodoloxias axiles. SCRUM.

TEMA 9.- Seguridade informatica: autenticacion, integridade, confidencialidade, disponibilidade, rastrexabilidade. Ana-
lise e xestion de riscos. Metodoloxia Magerit. Plans de recuperacion ante desastres e continuidade de negocio.

TEMA 10.- Sistemas de xestion da seguridade da informacion: normas da serie ISO 27.000. Centros de operacions de
ciberseguridade (CERT/CSIRT).

TEMA 11.- Virus e outro software maligno avanzado. Ameazas persistentes avanzadas (APT). Tipos. Medios preventivos
e reactivos. Sistemas antivirus e de proteccion. Sistemas de proteccién ante malware avanzado (soluciéns de sandboxing).

TEMA 12.- Certificados dixitais. Tarxetas criptograficas. Sinatura dixital. Técnicas de cifraxe. Infraestrutura de clave
publica (PKI).

TEMA 13.- Seguridade en contornos de rede privados. Servizos de directorio. Xestion de identidades. Single sign-on.
Acceso remoto: VPN, portais. Proteccion da seguridade nos diferentes elementos da infraestrutura TIC (servidores, posto
cliente, equipamentos de comunicacions, etc.).

TEMA 14.- Plataformas de proteccion: tornalumes de nova xeracién, tornalumes de aplicaciéns web, proteccién ante

ataques DDOS, IDSs/IPSs. Sistemas de xestion de eventos e informacion de seguridade (SIEM). Arquitectura de seguridade
en redes.

TEMA 15.- Seguridade en dispositivos mébiles. Solucions MDM e estratexias BYOD.

TEMA 16.- Anélise e xestidon de vulnerabilidades. Auditorias técnicas de seguridade. Probas de intrusién. Analise foren-
se de incidentes de seguridade.

TEMA 17.- Xestion de cibercrises. CCN-CERT BP/20 Boas practicas en xestion de Ciberseguridade.

TEMA 18.- Ferramentas do CCN-CERT. Clara, Microclaudia, Reyes, Esquecemento, Lucia. CIBER.gal (Nodo Galego de
Ciberseguridade).

TEMA 19.- Modelo OSI. Redes LAN, MAN e WAN. Estrutura de redes: troncal, distribucién acceso. Redes publicas de
transmision de datos. Protocolos de rede.

TEMA 20.- Protocolo TCP/IP: Direccionamento e sistemas de nomes de dominio. Protocolos IR ICMR TCR UDR Encami-
namento. Aplicacions basicas: Telnet, FTP (TFTP) e SMTR

TEMA 21.- Redes de area local. Topoloxias. Redes Ethernet. Redes conmutadas e redes virtuais. Xestion de redes.
Sistemas de cablaxe. Electrénica de rede: repetidores, concentradores, pontes, conmutadores, encamifiadores, pasarelas.

TEMA 22.- Servidores de mensaxeria. Sistemas de correo.

TEMA 23.- Virtualizacion de servidores. Virtualizacién do almacenamento. Virtualizaciéon do posto cliente e de aplica-
ciéns pesadas.

TEMA 24.- Sistemas de backup: hardware e software de backup. Estratexias de backup a disco.
TEMA 25.- Conceptos da nube. Principios da computacion na nube. Microsoft 365. Azure.

TEMA 26.- Capacidades de produtividade e traballo en equipo de Microsoft 365 . Solucions de produtividade e traballo
en equipo de Microsoft 365. Teams, Office, OneDrive e Sharepoint.

TEMA 27.- Capacidades de xestion empresarial. Xestion de dispositivos con Microsoft Endpoint Manager e Intune.

TEMA 28.- Seguridade e cumprimento de Microsoft 365. Xestion de identidades e accesos. Proteccion contra ameazas.
Seguridade na nube. Opciéns de subscriciéns e licenciamento de 365.

TEMA 29.- Consola de administracion de directivas de grupo nun dominio Windows Server. Concepto. Organizacion de
politicas. Esquema de arbore e herdanza de directivas.

TEMA 30.- Comparticion de recursos e asignacion de permisos nun dominio Windows: Protocolo AGDLP DFS. Conceptos
xerais.

TEMA 31.- Actualizacions de seguridade e WSUS. Concepto e funcionalidade. Despregamento nunha rede corporativa.

TEMA 32.- Antivirus corporativos: Conceptos e necesidades de centralizacion e despregamentos ante o cambio de
software. EDR vs EPP Cytomic EPDR.

TEMA 33.- Directorio activo en contornas corporativas baseadas en Microsoft. Esquema fisico de organizacion. Niveis
de administracion e delegacion, estruturas de unidades organizativas, definicion de grupos e tipos de grupos, administra-
cion de usuarios.

TEMA 34.- Directorio activo en contornas cloud: Azure AD. Usuarios, grupos. Medidas de seguridade, MFA. Usuarios
externos e convidados.

TEMA 35.- Estrutura Hardware dun PC. Periféricos de uso comdun.

TEMA 36.- Ferramentas software de clonacion e de xeracion de imaxes.

A Coruna, 20 de marzo de 2026
A XUNTA DE GOBERNO LOCAL, PD.
Concelleiro delegado responsable de Economia e Planificacion Estratéxica
José Manuel Lage Tunas
2026/1748

